
 
  
 

Postiosoite 
PL 8041 
96101 ROVANIEMI 

Käyntiosoite 
Porokatu 39 
96100 ROVANIEMI 

Puhelinvaihde 
(016) 3281 
 

Faksi 
(016) 328 2048 
Y-tunnus 0819616-7 

Sähköposti 
etunimi.sukunimi@lshp.fi 
www.lshp.fi 
 

 
 
 
 
SÄÄ´MJÂNNAM PUÕCCIHÅIDDKRUUGG VUU´D ÕHTTSAŽ PUÕCCITEÂTTREGISTER 
 
Puõcci-informaatia  

 
Takai puõcciteâđai ââ´nnem oudldõõzz da rää´jtõõzz 

 
Puõcci šiõǧǧ hååid čõõđtumuš ouddlâstt, što hoi´ddjeei personkåå´ddest liâ hååid 
õhttvuõđâst ââ´nnemnalla puk vääžnai teâđ puõʒʒi tiõrvâsvuõđvue´jjest da su´nne tuejjuum 
tu´tǩǩumuužžin.  
 
Puõcciteâđai âânnmõš da ouddmõš organisaatiai kõõskâst ouddlâstt pâi puõʒʒi da suu 
teâđai ǩiõtt’tõõlli persoon kõskksaž håiddkõskkvuõđ le´be tõõzz kuulli tuâjaid.  
 
Puõcciteâđaid vuäǯǯ ââ´nned tå´lǩ hååid oudldem veeidasvuõđâst. Puõcciteâđai âânnmõš 
da ouddmõõžž organisaatiai kõõskâst ruõkkâ´vve puki puõʒʒji da õõnnʼji peä´lest 
lokiteâđaid da âânnmõõžž čuâvat.  
 
Preddvuõtt-taalkâstiõđ da psykiatria håiddjuâkksin šõddâm puõcciteâđ liâ tärkka suõjjuum 
da tõi âânnmõš ouddlâstt pâi pååđnallšem õõnni jeä´rab nâânumuužž ouddâl teâđai 
âânnmõõžž.  

 
Õhttsaž puõcciteâttregister 

 
1.5.2011 viõ´ǩǩe puõ´tti Tiõrvâsvuõđhuõll-lää´jjest šiõtteet, što seämma puõccihåidd-
kruugg vuu´dest tuåimmjeei vuâđđtiõrvâsvuõđhuõl (tiõrvâsvuõttkõõskõõzzi) da spesial-
puõccihååid (kruugghospitaal) liâdggsaž puõcciregisteer da puõcciä´ššǩee´rj-arkiiv tuejjee 
õhttsaž puõcciteâttregisteer. Puõcciteâđ vuäiʹtte lee´d põ´mmai â´lnn le´be 
teâttriâššmõõžžin da âânnmõš vuäitt tillõõvvâd še ouddâl 1.5.2011 šõddâm teâđaid. 
Tiõrvâsvuõttkõõskõõzz riâššâm tuâjjtiõrvâsvuõđhuõl puõcciä´ššǩee´rj liâ bie´ǩǩ õhttsaž 
puõcciregisteer.  

 
Puõcci håiddai personkå´dd vuäitt ââ´nned õhttsaž puõcciteâttregisteerest åårrai 
hååid beä´lnn vääžnai puõcciteâđaid puõʒʒi miâšttmõõžžtää. Âânnmõš kâ´l ouddlâstt 
tõn, što puõccja lij u´vddum informaatia õhttsaž puõcciteâttregisteer âânnmõõžžâst 
da vuäittmõõžžâst ǩe´ldded puõcciteâđai õhttsažâânnmõõžž.  
 
Täk õlmmsaž tiõrvâsvuõđhuõl organisaatiai puõcciteâđ tuejjee SÄÄ´MJÂNNAM 
PUÕCCIHÅIDDKRUUGG VUU´D õhttsaž puõcciteâttregisteer:  
 
Sää´mjânnam kruugghospitaal (puk spesialvuuʹd) 
Muonio-Enontekiö meertiõrvâsvuõtt-tuâi kå´ddõhttõs  
Â´vvel tiõrvâsvuõttkõõskõs   
Hospital Lapponia/Kemijääu´r tiõrvâsvuõttkõõskõs  
Kittilä tiõrvâsvuõttkõõskõs        
Kolari tiõrvâsvuõttkõõskõs  
Pelkosnjaarǥ-Suõvvkuõšk meertiõrvâsvuõtt-tuâi kå´ddõhttõs  

LAPIN SAIRANHOITOPIIRI  VUÄ´PSTÕS 11/2011 
Hallintokeskus   
Johtajaylilääkäri   22.6.2011 
 
 



 
 

 
  
 

2 LAPIN 
SAIRAANHOITOPIIRIN KUNTAYHTYMÄ 
 

Postiosoite 
PL 8041 
96101 ROVANIEMI 

Käyntiosoite 
Porokatu 39 
96100 ROVANIEMI 

Puhelinvaihde 
(016) 3281 
 

Faksi 
(016) 328 2048 
 

Sähköposti 
etunimi.sukunimi@lshp.fi 
www.lshp.fi 
 

Pello tiõrvâsvuõttkõõskõs       
Posio tiõrvâsvuõttkõõskõs    
Ranua tiõrvâsvuõttkõõskõs     
Ruä´vnjaarǥ tiõrvâsvuõttkõõskõs    
Salla tiõrvâsvuõttkõõskõs          
Suä´đjel tiõrvâsvuõttkõõskõs            
Uccjooǥǥ tiõrvâsvuõttkõõskõs  
Tiõrvâsvuõttkõõskõõzzi tuâjjtiõrvâsvuõđhuõl juâkkaz  
 

 
Puõʒʒi / meerla vuõiggâdvuõtt rää´jted õhttsaž puõcciteâttregisteer âânnmõõžž 
 

Puõcci vuäitt haa´le´mmen ǩe´ldded puõcciteâđeez âânnmõõžž tuåimmjemjuâǥǥasnalla 
(prååstas) nuu´bb SÄÄ´MJÂNNAM PUÕCCIHÅIDDKRUUGG VUU´D puõcciteâttregis-
teera kuulli juâkksest. Ǩiõld lij viõǥǥâst meä´rte´mes ääi´j da tõn vuäitt looppted 
kuä´ss haa´lad. Ǩiõld kuõskki puõcciteâđaid ij vuäǯǯ ââ´nned ni pannää´ppest.  
 
 
Puõcci vuäitt u´vdded ǩiõld SÄÄ´MJÂNNAM PUÕCCIHÅIDDKRUUGG VUU´DEST 
puõ´ttinalla: 
 
Juõʹǩǩ õhttsaž registeera kuulli tuåimmjemjuâǥǥas oudd puõccja õõu´t vuâra informaatia 
õhttsaž puõcciregisteerest da meârkk teâttriâššmõ´šše (le´be puõʒʒi põ´mmjid), što infor-
maatia lij uʹvddum da ǩee´rjtet pââ´jas informâ´ttempei´vvmeä´r. Njaa´lmilaž informaatia 
ouddmõõžž ǩiõččât, što tõt ri´jttai, leâʹša lij šiõǥǥ ââ´nned ǩe´rjjlânji tuejjuum tuärjjaunnâz. 
Seämmast ǩee´rjtet mååžna teâđai u´vddemǩiõld – leâʹša tõõzz ij taarbâž lee´d miâsttmõš, 
ko lää´ǩǩ ij tõn õõlǥât. Ǩiõld âlgg lee´d ǩe´rjjlaž (mie´lddõssân blaŋkk)  
U´vddemǩiõld  kuâskk obb tuåimmjemjuâkkaz da pukid puõcciteâđaid, kook liâ registõllum 
tõn puõcciregisteera.  
 

Puõcciteâđai ouddmõš õhttsaž puõcciteâttregisteer åålǥbeälla  
 

Puõcciteâđai ouddmõš SÄÄ´MJÂNNAM PUÕCCIHÅIDDKRUUGG VUU´D õhttsaž 
puõcciteâttregisteera kuulli organisaatia åålǥbeälla ouddlâstt puõʒʒi staattuuzzâst da 
vuõiggâdvuõđâst u´vddum lää´jj mie´lddsaž puõʒʒi miâsttmõõžž.  

 
Miâsttmõš vuäitt lee´d ǩe´rjjlaž le´be tõn vuei´tet u´vdded njaa´lmilânji, te´l 
miâšttmõõžž registõõlât puõcciä´ššǩee´rjid. Puõcci vuäitt õõlmtõõttâd miâsttmõõžžes še 
muđoi (ouddm. nu´tt, što luämmšõõvvâm puõcci nuâkksast vuei´ves), koon registõõlât 
puõcciä´ššǩee´rjid seämmanalla ko njaa´lmilaž miâsttmõõžž.  
 
 
Ǩe´rjjlaž ouddmõõžž u´vddi miâsttmõš vuäitt kuõskkâd pukid puõʒʒi teâđaid, le´be tõt  
vuäitt lee´d rää´jtum tiõttum teâđaid, ouddm. tiõttum håiddpoodd håiddmaacctõ´sse. Puõcc-
jest lij vuõiggâdvuõtt mu´tted ǩe´rjjlaž miâsttmõõžž sii´sǩe hååides jee´res pooddin.  

Ouddm. puõ´tti organisaatia jiâ kuul SÄÄ´MJÂNNAM PUÕCCIHÅIDDKRUUGG 
VUU´D õhttsaž puõcciteâttregisteera da nääi´t â´te puõcciteâđai ouddmõš ouddlâstt puõʒʒi 
ǩe´rjjlaž miâsttmõõžž: 

 
 Oulu universiteettlaž kruugghospital (OYS) le´be jee´res kruugghospitaal  
 Privat dåhttarpäi´ǩǩ  
                   Privat tuâjjtiõrvâsvuõđhuõll  
 Privat ämmatnee´ǩǩ (privatdåhttar) 
 Sosiaalhuõll (dommkääzzkõs)  

 
 
Lââ´ssteâđaid õhttsaž puõcciteâttregisteerest  

 
Lââ´ssteâđaid õhttsaž puõcciteâttregisteerest da vueʹjjin vuäǯǯ SÄÄ´MJÂNNAM 
PUÕCCIHÅIDDKRUUGG VUU´DEST puõ´ttinalla:  
 
http//www.lshp.fi/Ohjeet/Potilastietorekisteri 

 
Õhttvuõttperson:  
jåå´đteeipâ´jjdåhttar Eva Salomaa eva.salomaa@lshp.fi, te´l. 016-328 2090 
 

 
Lää´jjšeâttmõš  

 
Tiõrvâsvuõđhuõll-lää´jj 1326/2010  9 § 
 
Lää´ǩǩ sosiaal- da tiõrvâsvuõđhuõl ää´ššlažteâđai liâdggsaž ǩiõtt’tõõllmõõžžâst (159/2007, 
ää´ššlažteâttlää´jj muuttâs 1227/2010) 

 
 Lää´ǩǩ puõʒʒi staattuuzzâst da vuõiggâdvuõđin (785/1992) 
  
 Vuä´pstõs lij suåvvtum Lää´ddjânnam Kåʹddleett Friskksmem-konttâr da Sosial- da tiõrvâs-

vuõttministeria rajjum vuä´pstõõzzâst.  
  
  
 Eva Salomaa 
 jåå´đteeipâ´jjdåhttar  
 SÄÄ´MJÂNNAM PUÕCCIHÅIDDKRUUGG  
 
 
Mie´lddõõzz: Ǩiõld puõcciteâđai ouddmõ´šše  
 Sää´mjânnam puõccihåiddkruugg õhttsaž puõcciteâttregisteer âânnmõ´šše  
 
 
Juâkkmõš: puõʒʒjid håiddai juâkkaz, puõcciä´ššooumaž, jåå´đtemjoukk, vuässlažkoo´ddi jåå´đteei dåhttar 
 
 


